
 
 
 
Tuhaqtitaujukhaq  

Qilamik Tuhaqtitaujukhaq 

Munaqhiliqijitkut Aulatitivakhimayuq Biipiinuat 
Qayangnairutikharnik Hinigianganik 
Ilituqhaidjutikharnik Auladjutikhaq 
Iqaluktuuttiaq, Iqaluit, Kangiqliniq, Nunavut (Qiqaijalirvia 20, 2023) – 
Havaqatigilugit Kanadaup Qayangnairutikharnik Hinigianganik ilituqhaidjutikharnik 
havainirmi, Qiqaiyalirvia 13-17, 2023, Munaqhiliqijitkut aulatitivakhimayut Biipiinuat 
Qayangnairutikharnik Hinigianganik Ilituqhaidjutikharnik Auladjutikhaq atuquyaangat 
qayangnairutikharnik hinigianganik atuqtakharnik ikikliyumiqtitiyaangatlu 
ayungnautikharnik biipiinuat hinigianganik talvuuna Nunavunmi.  

Biibinnuaq hiniqtuqhaujuq aanniarnaittumik qajarnaittumiklu. Aanniaqtunik hivuani, 
hinikhutik-pidjutiqaqtut huiqtut – ilauyut Biibinnuat Hiniktillugit Tuquttut (SIDS) – 
tugliuyuq pidjutauyuq huirnirmun aaniangnaitumik nutaranuat, angitqiamik 
amigaitilaangit ihuinaaqtaaqtunun inugiangnigit. Nunavunmi, (SIDS) pivaktuq 
amigaitilanginik imaatut malrungnin hitamaiqtuqhugu angitqijanik tamaanit Kanadami. 

Una ilituqhainikkut akhuurut hunat ukiumi-hivituatigut akhuugutit ihuaqhiyuumigiangani 
ilituqhaidjutit uvalu iliharniq qayangnaitumik hiningnikkut avatiit ikayuutikhat 
angayuqaanun munaqhiyununlu piyaangini kangiqhidjutiqaqtunik ihumaliugutinik 
qayangnaitumik hiningnikkut atuqtauyunut.  

"Hivuliqhuqtauhimayuq pitquhikkut ilihimanikkut uvalu Inuit Inuuqatigiingnikkut 
Akhuurutigiyangit, ilituqhainikut akhuuqhaijuti ilaqaqtuq ihuaqutinik ilaa Nutaranuap 
Aaniqnaitumik Hinigiami qungiakhamik, piksa qungiakhaq takuupkaiyuq aaniqnaitumik 
hinigiami pigiarutinik, nivingayunik tuniuqhagakhaniklu akhuuqhariagani aaniqnaitumik 
hinigiami, inuit tuhaqtitijutainik titiraqhimayunik, nunagiyauyumi nalautikut uqautainik, 
tuhagakhanik tuhaqtidjutinik Inuulihaaqtunullu Inuuhiqatiarnirmik Atuqtakhanik nutaanun 
angajuqaanik," uqaqtuq Ministauyuq Aaniaqtailinikut John Main. "Hivunikhaqqut 
aaniangnaituq ilagiit uvalu piyaangini tamaita nutaqqat Nunavunmi aaniangnaitumik 

inuuliriangini. Atautikkut hiamitiqtaaqtugut tainiq akhuugutinik piliuqniq qayangnaitumik 
hinigiami avatingni tamainun Nunavunmiunun nutaganuanun.” 

Ilaupluni uumani qaujihimanikkut akhuuqhaidjutimi, Munaqhiliqijitkut havaqatigiliqtait 
Aanniaqtailinikkut Havaktiit tamaani Nunavunmi amigaiqtidjuummirnikkut ajuirharnirnik 
qaujihimanirniklu ukunani qajangnaittuni hinigutikkut havagutini. Havaktiit avatingni 
nunaptingni piniaqtun ihuaqtunik ayuittiagiikhimayunik pivalliadjutikharnik talvuuna 
hivunirmi ukiungani talvuuna biipiinuat qayangnairutikharnik hinigianganik atuqtakharnik 
iglirmlu atuqtaugumik, qanurlu qayangnairutikharnik pijakhainun. Munaqhiliqiyitkut 
piliuliqtut qaritauyakkut ilihaidjutikhanik imaalu ilaliutiplugit atuqtakhat ikayuutikhainik 
aanniaqtailinikkut havaktit ikayuriangini angayuqqaat munaqtiuyullu nutarannuanut. 

Nutarannuap Qayangnairutikharnik Hinigianganik hanaqidjutikharnik aulahimayut talvani 
Munaqhiliqijitkut 2023-2026 Nanminiqaqtunun Upalungairutikharnik pijumaluaqtainik 
aulahimayut Nunavut Kavamangit hanaqidjutikharnik piumaluaqtainik piyaangat 
inuuhirinikkut mamitirutikharniklu naunaiyagiikhimayut talvani Katujjilutami: Siksit 
Maligaliuqvikmi Pitquyauyut 2022 

